
Табигый һәм техноген характердагы 

гадәттән тыш хәлләрдә Зеленодольск 

муниципаль районы территориясендә 

эвакуация чараларын планлаштыру 

һәм үткәрү турында  

 

“Халыкны һәм территорияне табигый һәм техноген характердагы 

гадәттән тыш хәлләрдән саклау турында” 1994 елның 21 декабрендәге 68-ФЗ 

номерлы Федераль закон, “Татарстан Республикасы территориясендә табигый 

һәм техноген характердагы гадәттән тыш хәлләрдә эвакуация чараларын 

планлаштыру һәм үткәрү турындагы нигезләмәне раслау турында” Татарстан 

Республикасы Министрлар Кабинетының 2018 елның 05 февралендәге 58 

номерлы карары нигезендә, Зеленодольск муниципаль районы Башкарма 

комитеты 

 

КАРАР БИРӘ: 

 

1. Зеленодольск муниципаль районы территориясендә табигый һәм 

техноген характердагы гадәттән тыш хәлләрдә эвакуация чараларын 

планлаштыру һәм уздыру эшен оештыру турындагы нигезләмәне расларга. 

2. Зеленодольск муниципаль районында гадәттән тыш хәлләр килеп чыгу 

куркынычы янаганда эвакуация чараларын планлаштыру һәм үткәрүне 

Зеленодольск муниципаль районының эвакуация комиссиясенә Зеленодольск 

муниципаль районының Гадәттән тыш хәлләрне кисәтү һәм янгын 

куркынычсызлыгын тәэмин итү комиссиясе белән берлектә йөкләргә.  

3. Гадәттән тыш хәлләрне кисәтү һәм бетерүнең бердәм системасы 

территориаль ярдәмче системасының Зеленодольск звеносы составына керүче 

Зеленодольск муниципаль районы предприятиеләре, оешмалары һәм 

учреждениеләре җитәкчеләренә Зеленодольск муниципаль районында 

эвакуация чараларын һәрьяклап тәэмин итүне оештырырга тәкъдим итәргә. 

4. Зеленодольск муниципаль районы предприятиеләре, оешмалары һәм 

учреждениеләре җитәкчеләренә әлеге карар белән расланган нигезләмә 

нигезендә табигый һәм техноген характердагы гадәттән тыш хәлләр барлыкка 

килү һәм килеп чыгу куркынычы янаганда эшчеләрне һәм хезмәткәрләрне 

эвакуацияләү чараларын планлаштырырга тәкъдим итәргә. 



5. Әлеге карарның үтәлешен контрольдә тотуны Зеленодольск муниципаль 

районының эвакуация комиссиясе рәисенә йөкләргә. 

 

Зеленодольск муниципаль районы                                                                                             

Башкарма комитеты Җитәкчесе                                                      А.Х.Сәхибуллин 

 



 
Расланган 

ЗМР Башкарма комитетының 2018 

елның 28 апрелендәге  

 998 номерлы карары 

белән 

 

Зеленодольск муниципаль районы территориясендә табигый һәм техноген 

характердагы гадәттән тыш хәлләрдә эвакуация чараларын планлаштыру 

һәм уздыру эшен оештыру турында 

 нигезләмә 

 

1 бүлек. Гомуми нигезләмәләр 

1.1 Әлеге Нигезләмә Зеленодольск муниципаль районы 

территориясендә табигый һәм техноген характердагы гадәттән тыш хәлләрдә 

эвакуация чараларын планлаштыруны, тәэмин итүне һәм үткәрүне билгели. 

1.2 Гадәттән тыш хәлләрдә эвакуация чараларын уңышлы үткәрү җирле 

шартларны һәм үзенчәлекләрне исәпкә алып, алдан планлаштыру, эвакуация 

органнарын, хәбәр итү һәм элемтә системаларын, көчләрне һәм чараларны 

әзерләү, эвакуация чараларын һәрьяклап тәэмин итү белән билгеләнә. 
Әлеге Нигезләмәдә түбәндәге төшенчәләр кулланыла: 

халыкны эвакуацияләү-гадәттән тыш хәл  яки табигый һәм техноген 

характердагы гадәттән тыш хәл булырга мөмкин зоналарыннан оештырылган 

рәвештә халыкны алып чыгу(чыгару) буенча, шулай ук урнаштыру районында 

эвакуацияләнгәннәрне тормыш белән тәэмин итү чаралары комплексы; 

халыкның беренче чираттагы тормыш кирәк – яракларын тәэмин итү-

табигый һәм техноген характердагы гадәттән тыш хәлләр зонасында халыкның 

беренче чираттагы ихтыяҗларын вакытында канәгатьләндерү; 

имин район-Зеленодольск муниципаль районының административ 

чикләре чикләрендә мөмкин булган куркыныч зоналардан, мөмкин булган 

җимерелүләр зоналарыннан тыш һәм җирле һәм эвакуацияләнгән халыкның 

тормышын тәэмин итү, шулай ук матди һәм мәдәни кыйммәтләрне урнаштыру 

һәм саклау өчен әзерләнгән территория; 

халыкны реэвакуацияләү - даими яшәү районнарына вакытлыча 

урнаштыру зоналарыннан халыкны оешкан төстә алып кайту (кертү) чаралары 

комплексы. 

1.3 Халык эвакуациясенең гомуми җитәкчелеге түбәндәгеләргә 

йөкләнә: 

Зеленодольск муниципаль районында Зеленодольск муниципаль 

районының гадәттән тыш хәлләрне кисәтү һәм янгын куркынычсызлыгын 

тәэмин итү комиссиясе белән берлектә Зеленодольск муниципаль районының 

эвакуация комиссиясенә  

Зеленодольск муниципаль районы территориясендә урнашкан 

оешмаларда - оешмалар җитәкчеләренә. 



Зеленодольск муниципаль районы халкының эвакуациясе территориаль - 

производство принцибы буенча планлаштырыла һәм гамәлгә ашырыла. 

1.4 Халыкны эвакуацияләү гадәттән тыш хәлләр зоналарыннан шушы 

зоналардан читтә урнашкан урыннарга (пунктларга) вакытлыча урнаштыру 

урыннарына (пунктларга) үткәрелә. 

Вакытлыча урнаштыру пунктлары Зеленодольск муниципаль районы 

Башкарма комитетының норматив хокукый актлары белән булдырыла һәм 

Зеленодольск муниципаль районы территориясендә мөмкин булган хәлләрдән 

чыгып алдан сайлап алына. 

Вакытлыча урнаштыру пунктларына профилакторияләр, ял йортлары, 

пансионатлар, кунакханәләр, кинотеатрлар, уку йортлары, клублар һәм башка 

урыннар кулланыла. 

Эвакуацияләнгән халык вәзгыятькә карап махсус күрсәтмәгә кадәр имин 

районнарда урнаша 

1.5 Зеленодольск муниципаль районы территориясендә кешеләрнең 

сәламәтлегенә һәм тормышына куркыныч тудыручы, предприятиеләрнең, 

оешмаларның һәм халыкның тормыш эшчәнлеген катлауландыра торган 

гадәттән тыш хәлләрнең килеп чыгу чыганаклары түбәндәгеләр булырга 

мөмкин: 

янгын, шартлау куркынычы булган объектлар; 

куркыныч объектлар; 

эре сусаклагычларның гидроузеллары; 

урман һәм торф янгыннары; 

ягулык-энергетика комплексы объектларында һәм торак-коммуналь 

хуҗалык объектларында аварияләр;  

язгы-җәйге ташулар; 

сезонлы куркыныч метеорологик күренешләр 

автомобиль һәм тимер юлларда юл-транспорт һәлакәтләре; 

террорчылык актлары һәм башкалар. 

1.6 Халыкны гадәттән тыш хәлләр масштабына карап эвакуацияләүне 

үткәрү карары Зеленодольск муниципаль районы Башлыгы, Зеленодольск 

муниципаль районы предприятиеләре, учреждениеләре һәм оешмалары 

җитәкчеләре белән килештереп  Зеленодольск МР Гадәттән тыш хәлләрне 

кисәтү һәм янгын куркынычсызлыгын тәэмин итү комиссиясе Рәисе 

тарафыннан кабул ителә. 

 

2 бүлек. Эвакуация чараларын планлаштыру нигезләре. 

 

2.1. Халыкны эвакуацияләүне планлаштыру, оештыру һәм уздыру 

эвакуация органнары (эвакуация комиссияләре) тарафыннан гамәлгә ашырыла. 

2.2. Табигый һәм техноген характердагы фаразлана торган һәм (яисә) 

килеп чыккан гадәттән тыш хәлгә бәйле рәвештә эвакуация органнары 

эшчәнлеге түбәндәге режимнарда гамәлгә ашырыла: 

а) көндәлек эшчәнлек режимында - гадәттән тыш хәл барлыкка килү 

куркынычы булмаганда; 



б) югары әзерлек режимында - гадәттән тыш хәл килеп чыгу куркынычы 

булганда; 

в) гадәттән тыш хәл режимында - гадәттән тыш хәл килеп чыкканда һәм 

бетерелгәндә. 

Эвакуация органнары (эвакуация комиссияләре) эшчәнлеге 

режимына бәйле рәвештә, төп чаралар түбәндәгеләр була: 

а) көндәлек эшчәнлек режимында: 

табигый һәм техноген характердагы гадәттән тыш хәлләрдә 

халыкны эвакуацияләү планын эшләү; 

табигый һәм техноген характердагы гадәттән тыш хәл зонасында 

яшәүче халыкны исәпкә алу; 

Зеленодольск муниципаль районы территориясендә халыкны 

вакытлыча урнаштыру пунктларын исәпкә алу;  

эвакуация маршрутларын билгеләү; 

гадәттән тыш хәлләр килеп туганда, эвакуацияләнә торган халыкны 

беренче чиратта кирәкле әйберләр белән тәэмин итү мәсьәләләрен 

планлаштыру һәм хәл итү; 

гадәттән тыш хәлләр килеп туганда халыкны эвакуацияләүне 

транспорт белән тәэмин итү мәсьәләләрен исәпкә алу, планлаштыру һәм 

төгәлләштерү; 

эвакуация органнарын (эвакуация комиссияләрен), гадәттән тыш 

хәлләрне кисәтү һәм бетерү, эвакуация чараларын үткәрүгә барлык 

дәрәҗәләрдәге янгын куркынычсызлыгын тәэмин итү комиссияләрен 

әзерләү; 

халыкны вакытлыча урнаштыру пунктлары администрацияләрен 

өйрәтү; 

халыкны һәм территорияләрне гадәттән тыш хәлләрдән саклау һәм 

янгын куркынычсызлыгын тәэмин итү өлкәсендәге  белемнәрне 

пропагандалау; 

җыелма эвакуация пунктлары , халыкны вакытлыча урнаштыру 

пунктлары администрацияләрен укыту; 

б) югары әзерлек режимында: 

гадәттән тыш хәлләрне кисәтү һәм бетерү һәм барлык дәрәҗәдәге 

янгын куркынычсызлыгын тәэмин итү комиссиясен,  эвакуация 

органнарын (эвакуация комиссияләрен), вакытлыча урнаштыру 

пунктлары , озак яшәү пунктлары администрацияләрен әзерлеккә китерү;  

эвакуацияләнергә тиешле халык санын ачыклау; имин районнарда 

эвакуацияләнә торган халыкны кабул итү, урнаштыру һәм беренче 

чиратта кирәкле әйберләр белән тәэмин итү планнарын ачыклау;  

эвакуация өчен кулланыла торган транспорт чараларын бүлү;  

эвакуация маршрутларын әзерләү, юл билгеләре һәм күрсәткечләр 

урнаштыру; вакытлыча урнаштыру пунктларын, озак яшәү пунктларын 

оештыруга  әзерлек; 

хәбәр итү һәм элемтә системаларының әзерлеген тикшерү;  



Зеленодольск муниципаль районында җыелма эвакуация пунктларын, 

утырту (төшерү) пунктларын, шулай ук вакытлыча урнаштыру пунктларын 

җәелдерүгә әзерлекне оештыру; 

в) гадәттән тыш хәл режимында: 

Зеленодольск муниципаль районының эвакуация органнары 

(эвакуация комиссияләре) әгъзаларының, шулай ук барлык дәрәҗәләрдәге 

эвакуация комиссияләре әгъзаларының тәүлек буе кизү торуын оештыру ; 

Зеленодольск муниципаль районының эвакуация органнары 

(эвакуация комиссияләре) һәм транспорт хезмәтләре белән халыкка хәбәр 

итүнең барышын тикшереп тору һәм транспорт утырту пунктларына илтү 

буенча үзара хезмәттәшлек; 

эвакуацияләнә торган халыкны җыю һәм аны имин районнарга 

җибәрү буенча эвакуация органнары (эвакуация комиссияләре) эшен 

координацияләү; 

халыкны вакытлыча урнаштыру пунктларын, озак яшәү пунктларын 

җәелдерү эшләрен координацияләү; 

вакытлыча урнаштыру пунктлары, озак яшәү пунктлары 

администрацияләре эшен координацияләү; 

халыкны эвакуацияләү барышы турында мәгълүматлар җыю һәм 

гомумиләштерү, Татарстан Республикасының гадәттән тыш хәлләрне 

кисәтү һәм бетерү һәм янгын куркынычсызлыгын тәэмин итү буенча 

тиешле комиссиягә җиткезү; 

Зеленодольск муниципаль районы территориясендә халыкны 

беренче чиратта тормыш белән тәэмин итүне һәм саклауны оештыру.  

җыелма эвакуация пунктларын, халыкны вакытлыча урнаштыру 

пунктларын җәелдерү эшләрен координацияләү; 

2.3. Зеленодольск муниципаль районында һәм Зеленодольск муниципаль 

районы оешмаларында эвакуацияне планлаштыру, әзерләү һәм уздыру өчен 

алдан ук түбәндәгеләр төзелә: 

а) Зеленодольск муниципаль районының эвакуация комиссиясе; 

б) Зеленодольск муниципаль районы предприятиеләре һәм 

оешмаларының эвакуация комиссияләре; 

в) җыелма эвакуация пунктлары; 

г) халыкны утырту (төшерү) пунктлары,  халыкны вакытлыча урнаштыру 

пунктлары администрациясе. 

Халыкны кыска вакытлы урнаштыру өчен эвакуацияләнгәннәрнең 

кирәкле санын сыйдыра һәм аларны берничә тәүлек дәвамында беренче чиратта 

яшәүне тәэмин итә алган объектларда вакытлыча урнаштыру пунктлары 

җәелдерелергә мөмкин. 

2.5. Эвакуация чараларын үткәрү өчен документлар Зеленодольск 

муниципаль районының эвакуация комиссияләре, Россия Федерациясе һәм 

Татарстан Республикасы законнары нигезендә Зеленодольск муниципаль 

районы предприятиеләре һәм оешмалары тарафыннан эшләнә. 

 

3 бүлек. Эвакуацион чаралар үткәрү  



 

3.1  Гадәттән тыш хәл зонасыннан халыкны эвакуацияләү гадәттән тыш 

хәлнең барлыкка килү һәм арту шартларыннан, гадәттән тыш хәл чыганагының 

зарарлы факторларының характерыннан һәм вакыт-киңлек параметрларыннан 

чыгып башкарыла. 

Гадәттән тыш хәлләр килеп чыгуга төгәл фараз алганда, әзерләнгән 

чаралар оештырыла һәм үткәрелә, аларның максаты халыкны гадәттән тыш хәл 

зонасыннан оешкан төстә алып китү яисә чыгару өчен уңай шартлар тудырудан 

гыйбарәт. 

3.1.1  Әзерләү чараларына түбәндәгеләр керә: 

эвакуация органнарын (эвакуация комиссияләрен) әзерлеккә китерү һәм 

аларның эш тәртибен ачыклау; 

җәяү һәм транспорт белән эвакуацияләнергә тиешле халык санын һәм 

категориясен ачыклау; 

җыелма эвакуация пунктлары буенча транспорт чаралары бүленеше; 

эвакуация маршрутларын әзерләү; 

халык җыела торган эвакуация пунктларын, утырту (төшерү)пунктларын 

, вакытлыча урнаштыру пунктларын җәелдерүгә әзерлек; 

хәбәр итү һәм элемтә системаларының әзерлеген тикшерү; 

эвакуация игълан иткәндә халыкка карата эш тәртибен җиткерү; 

3.1.2  Халык эвакуациясен үткәрүгә сигнал алганнан соң түбәндәге 

чаралар башкарыла: 

Зеленодольск муниципаль районының эвакуация органнары һәм 

оешмалары рәисләренә, шулай ук халыкка эвакуация башлану һәм уздыру 

тәртибе турында хәбәр итү; 

эвакуация органнарын (эвакуация комиссияләрен, җыелма эвакуация 

пунктларын, халыкны вакытлыча урнаштыру пунктларын) җәелдерү һәм 

аларның әзерлегенә китерү; 

эвакуацияләнергә тиешле халыкны имин районнарга җыю һәм җибәрү 

өчен әзерләү; 

җәяүле колонналар маршрутларында башлангыч пунктларны 

формалаштыру һәм аларга чыгу, эвакуацияләнгән халыкның утырту һәм 

төшерү  пунктларына транспорт һәм эвакуация маршруты буенча хәрәкәт итү 

өчен транспорт чаралары бирү; 

эвакуацияләнә торган халыкны беренче чираттагы тормыш тәэмин итү 

төрләре буенча алдан әзерләнгән имин булган районнарда (вакытлыча 

урнаштыру пунктларында) кабул итү һәм урнаштыру 

 

4 бүлек. Эвакуация чараларын тәэмин итү 

 

4.1. Эвакуацияне оештыру өчен шартлар тудыру максатыннан, 

эвакуацияне тәэмин итүнең түбәндәге төрләре буенча чаралар планлаштырыла: 

транспорт, медицина, җәмәгать тәртибен саклау, юл хәрәкәте иминлеге, 

инженерлык, матди-техник, разведка, элемтә һәм хәбәр итү, коммуналь-техник 

тәэмин итү. 



4.2. Техноген аварияләр һәм табигать афәтләре зоналарыннан халыкны 

эвакуацияләүне транспорт белән тәэмин итү эвакуация ташуларын башкару 

өчен билгеләнгән транспорт чараларын әзерләү, бүлү һәм эксплуатацияләү 

буенча чаралар комплексын үз эченә ала. 

Халыкны эвакуацияләү үткәрү транспорт чараларының җитәрлек паркы 

булуны, аларны эвакуация чараларын (шул исәптән шәхси файдаланудагы 

транспортны да) гамәлгә ашыруга җәлеп итү мөмкинлекләрен, транспорт 

коммуникацияләреннән максималь файдалануны таләп итә.  

Халыкны эвакуацияләү барышында җәмәгать транспорты эше аны 

файдалануның төрле вариантларын күздә тота: 

халыкны яшәү урыныннан вакытлыча урнаштыру пунктларына һәм 

җыелма эвакуация пунктларына кадәр илтеп җиткерү; 

гадәттән тыш хәл зонасыннан эвакуацияләнә торган халыкны имин 

булган районнарга чыгару. 

Автотранспорт ташуларын оешкан төстә гамәлгә ашыру һәм 

эвакуациянең барлык этапларында алар белән тотрыклы идарә итү шартлары 

тудыру өчен махсус автомобиль формированиеләре төзелә, атап әйткәндә: 

автомобиль колонналары, гражданнарның шәхси файдалануындагы җәмәгать 

транспорты һәм транспорт төркемнәре. 

Автомобиль колонналары икътисадның башка тармаклары 

оешмаларының гомуми файдаланудагы автотранспорт предприятиеләре һәм 

автотранспорты, шулай ук гражданнарның шәхси транспорты нигезендә төзелә. 

4.3. Эвакуацияне медицина-санитария белән тәэмин итү эвакуацияләнә 

торган халыкның сәламәтлеген саклауга юнәлдерелгән оештыру, дәвалау, 

санитария-гигиена һәм эпидемиологиягә каршы чаралар уздыруны, гадәттән 

тыш хәлләрдән зыян күрүчеләргә, эвакуация барышында авырган һәм имгәнгән 

кешеләргә медицина ярдәмен үз вакытында күрсәтүне, шулай ук йогышлы 

авыруларның килеп чыгуын һәм таралуын кисәтүне үз эченә ала. 

Эвакуацияне әзерләгәндә һәм үткәргәндә түбәндәге чаралар башкарыла: 

медицина пунктларын вакытлыча урнаштыру урыннарында (халыкны 

вакытлыча урнаштыру пунктларында), утырту (төшерү) пунктларында һәм юл 

йөрү юлларында тикшерү, шулай ук эвакуацияләнә торган халыкка медицина 

ярдәме күрсәтү өчен медицина персоналының кизү торуын оештыру; 

транспортта алып барылмый торган авыруларга хезмәт күрсәтүне 

оештыру; 

эвакуацияләнә торган халыкны вакытлыча урнаштыру урыннарының 

санитар торышын, халыкның эчә торган су белән тәэмин ителешен, 

гарантияләнгән зарарсыз сыйфатлы, су белән тәэмин итү чыганакларының 

торышын тикшереп торуны тәэмин итү; 

эпидемиологик хәлне өзлексез күзәтү, йогышлы авыруларны ачыклау 

һәм эпидемиягә каршы башка чараларны үтәү; 

халыкны эвакуацияләгән урыннардан яңадан кайтару вакытында 

техноген аварияләр, катастрофалар һәм табигать афәтләре (даими яшәү 

урыннары) белән бәйле гадәттән тыш хәлләр зоналарын тулы санитар-



эпидемиологик тикшерү үткәрү, дезинфекция һәм башка чаралар үткәрү, яшәү 

тирәлеген лаборатория тикшеренүләре үткәрү; 

эвакуацияләнә торган халыкны, медицина мөләтен белән җәлеп ителә 

торган медицина пунктларын, медицина оешмаларын һәм сәламәтлек саклау 

оешмаларын тәэмин итү. 

4.4. Эвакуация чараларын үткәргәндә җәмәгать тәртибен саклау һәм юл 

хәрәкәте куркынычсызлыгын тәэмин итү түбәндәге чараларны үз эченә ала: 

эвакуация, коткару һәм башка кичектергесез чаралар үткәрүдә мәшгуль 

булмаган гражданнарның транспортта йөрүен һәм үтүен туктатуны күздә 

тоткан үткәрү режимын (автоюлларны һәм җәяүлеләр юлларын камап алу) 

гамәлгә ашыру; 

эвакуация белән бәйле ташулар өчен билгеләнгән транспорт 

чараларының техник торышын сайлап алу контролен үткәрү; 

эвакуация чараларын үткәрү өчен җаваплы вазыйфаи затларга, 

кешеләрне гадәттән тыш хәлләр зоналарыннан тизрәк чыгаруны тәэмин итү 

максатларында транзит транспортын мобилизацияләүдә (кирәк булганда) ярдәм 

күрсәтү; 

эвакуация объектларында (вакытлыча урнаштыру пунктларында, озак 

яшәү пунктларында, утырту һәм төшү пунктларында, тимер юл станцияләрендә 

һ. б.), эвакуацияләнгән халыкны урнаштыру урыннарында һәм торак 

пунктларында эвакуацияләү маршрутларында тәртип саклау һәм иминлекне 

тәэмин итү, паника һәм ялган мәгълүмати имеш-мимешләрне кисәтү; 

объектларны билгеләнгән тәртиптә саклау; 

эвакуациянең шәһәр эчендәге һәм шәһәр яны маршрутларында юл 

хәрәкәтен җайга салу; 

эвакуацияләнгән халык булган автоколоннаны имн булган районнарга 

озату; 

автомобиль юллары буенча пассажирлар йөртүнең һәм багаж ташуның 

билгеләнгән тәртибен һәм гадәттән тыш хәлләр зоналарына транспортны кертү 

режимын тәэмин итү; 

торак пунктларда , эвакуация маршрутларында һәм халыкны урнаштыру 

урыннарында җинаятьчелек, мародерлык белән көрәш; 

4.5. Эвакуация чараларын уздырганда инженерлык ягыннан тәэмин итү 

түбәндәге чараларны үз эченә ала: 

Юлларның торышын, күперләрне ныгыту, җимерелгән яки үтә алмаслык 

юл участокларын урап узу җиһазларын яхшырту, шулай ук су киртәләре аша 

кичүләрне җиһазлау һәм тоту буенча; 

 кышын эвакуацияләгәндә юлларны кардан чистарту; 

эвакуация вакытында авыл яны юлларының авыр үтә торган 

участокларын карап тоту, автотранспорт белән текә җирләрдә менүне һәм авыр 

үтә торган участокларны үтү өчен йөк тракторлары(тягач) бүлеп бирү буенча; 

су белән тәэмин итү чыганакларын саклау; 

иҗтимагый биналарны, эвакуацияләнүчеләрне урнаштыру 

корылмаларын җиһазландыру буенча. 



4.6. Эвакуация чараларын үткәргәндә матди-техник тәэмин итү 

транспорт чараларына техник хезмәт күрсәтү һәм ремонт ясауны, ягулык-

майлау материаллары һәм запас частьләр, су, азык-төлек продуктлары һәм 

беренче кирәк-яраклар белән тәэмин итүне, кирәкле мөлкәт белән тәэмин итүне 

үз эченә ала. 

4.7. Эвакуация чараларын үткәргәндә элемтә һәм хәбәр итүне тәэмин 

итү эвакуация буенча җыю, кабул итү пунктларын һәм арадаш пунктларны, 

халыкны вакытлыча урнаштыру пунктларын, идарә органнарын элемтә һәм 

хәбәр итү чараларының барлык төрләре белән  җиһазландыруны, шулай ук 

каналларның, элемтә һәм хәбәр итү чараларының, хәбәр итү системаларында 

кулланыла торган телерадиотапшырулар челтәрләренең техник әзерлеген 

тәэмин итүне үз эченә ала. 

Эвакуация чараларын әзерләгәндә һәм үткәрү барышында халыкка 

мәгълүмат җиткерү һәм инструкцияләү аеруча мөһим. Бу максатлар өчен 

электрон массакүләм мәгълүмат чаралары, транспорт чараларына 

урнаштырылган урам тавыш көчәйткечләре, күрсәтмә мәгълүматлар һәм башка 

чаралар кулланылырга мөмкин.  

 

5 бүлек. Эвакуация чараларын финанс белән тәэмин итү 

 

5.1. Эвакуация чараларын финанслау Россия Федерациясе һәм Татарстан 

Республикасы законнары нигезендә гамәлгә ашырыла. 

___________________________________ 

 

 


